Мях1яммад Рабаданов

Дарганти: Ват1ан – Дагъистан нешла.
Х1ердик1ех1е: х1урхъанти, сирх1яла, муирала.

Х1ердик1ех1е: ц1удхъурла, ахъушала, хайдакьла.

Ах1енра: лавшакунт, къадарла, губданила.

Сара нуша дарганти, Ват1ан – Дагъистан нешла!

Г1яли-Асх1яб Мях1яммадов

Дарган мез

Дарган мез- дарула мез.

Дарган мез – дагьрила мез.

Дарган милат бих1ути, 

Дарман бархти дарган мез!

Дарган мез – дигуси неш. 

Дарган мез – дурхъал дудеш.

Дарган мез – дила Дарга.

Дарган мез – ц1адирхъ х1яга!

Мях1яммад Х1ямидов

Нешла мез
Гьаласайули сар, неш,

Берх1иван пархдик1ули, 

Набчи игъбарла някъби,

Цагьак1ли гьадалтули.

Нешла мез кьиблама сар

Ну чевх1елк1ахъи викул,

Иш бархиб дуъялизиб

Наб гьуни чебиахъул.

                                                Нешла мез, х1ушаагар

                                                Наб ца барх1и мабак1аб.

                                                Х1ушаб ламарт бареси 

                                                Бек1лил чилра адмак1аб

Г1ях1мадхан Абу-Бакар
Дарган мез

Мискинси саби, бик1ар

Нушала мезла давла.

Дуг1ла саби ил хабар – 

Диур мез Батирайла.

Мезла хала х1ерк1лизи

Верх1ел х1ерк1 лер дашули,

Верх1елра лугъатлизир

Дугьби лер рангдик1ули.

Илди айхъес балуси

Сай верх1на г1ях1на гъабза

Мез давлачердируси

Пергерси гъайла уста.
Расул Бях1яммадов
Нешла мез

Нешла мез – дила давла

Бег1тани наб батурси

Нана х1уливан нуни

Мях1камбарес г1яг1ниси.

Нешла мез – г1ямрула рух1,

Ну миц1ирли вих1ути, 

Г1яламла г1якьлуличил

Наб букьурли даибти.

Нешла мез детахъалли, 

Ну пях1ли ветихъулра

Нешла мез х1едагьасли,

Бег1ти агар язихъра.

Даргала далайливан

Дард сели пях1кабиру?

Нешла мезла девливан

Дец1 селилра убх1ейсу.

